
DITAELO LE TSHEDIMOSETSO   

 
1. Pampiri e, e arogantswe ka dikarolo di le pedi:   

 
 KAROLO YA A: 

KAROLO YA B: 
Padi (40) 
Dikgangkhutswe (40) 

  

 
2. Araba potso e le NNGWE FELA go tswa mo bukeng e o e buisitseng.   

 
3. KAROLO NNGWE le NNGWE e simololwe mo tsebeng e NTŠHWA.   

 
4. Thala mola morago ga go araba potso.   

 
5. Kwala palo ya dikarabo jaaka di tlhagelela mo pampiring ya dipotso.   

 
6. Tlola mola morago ga karabo NNGWE le NNGWE.   

 
7. Ela tlhoko mopeleto le dipopego tsa dipolelo.   

 
8. Nako e e tshikinngwang: 

 
Metsotso e le (2 x 45) (90) e dirisiwe mo karolong NNGWE le NNGWE. 

  

 
9. Kwala sentle ka mokwalo o o phepa o o bonalang.   

LENANEO LA DITENG2025 
 
Tsebe e, e tlaa letla batlhatlhojwa go tlhopha dipotso tse ba batlang go di araba kwa ntle 
ga go buisa pampiri yotlhe.  

  

 
KAROLO YA A: PADI 
 
Araba potso e le NNGWE mo karolong ya A KGOTSA B go tswa mo bukeng e o e 
buisitseng. 

POTSO MADUO TSEBE 
1. Basadi lwa reng? 40 5 

 
KGOTSA 

 
KAROLO YA B: DIKGANGKHUTSHWE 
 
Araba potso e le NNGWE go tswa mo KGANGKHUTSHWENG e o e buisitseng. 
2. Mmualebe 40 9 

KGOTSA 
3. Tsa fa isong 40 13 

LENAANENETEFATSO   

 
Lebelela lenaanenetefatso le le latelang go bona gore a o arabile palo e e batliwang ya 
dipotso: 

  

 
KAROLO NOMORO YA 

POTSO 
PALO YA 

DIPOTSO TSE DI 
ARABIWANG 

TSHWAYA 
POTSO E O E 
ARABILENG 

() 
A: PADI 
 (Dipotso tse 

dikhutshwane) 

 
1 

 
1.1 LE 1.2 

 

KGOTSA 
B: DIKGANGKHUTSHWE 
 (Dipotso tse 
 dikhutshwane) 

 
2 
 

 
2.1 LE 2.2 

 

KGOTSA 
B: DIKGANGKHUTSHWE 
 (Dipotso tse 
 dikhutshwane) 

 
3 
 

 
3.1 LE 3.2  

 

 
ELA TLHOKO: Netefatsa gore o arabile dipotso go tswa mo bukeng e le NNGWE fela.  

KAROLO YA A: PADI   

 
Araba potso e le NNGWE mo karolong ya A KGOTSA B go tswa mo bukeng e o e 
buisitseng. 

  

 
POTSO 1: BASADI LWA RENG? – Thatayaone Gilbert Motsaathebe    

 
1.1 Buisa temana e e latelang, mme morago o arabe dipotso.   

 
 TEMANA A   

 
 Owaii! Ka go twe go itse go aleletsa ga se go itse go bofa, ga go a ka ga feta 

nako e telele, ke fa mogote wa lenyalo o setse o apere kobo e le nngwe nabo. 
Batho bangwe ba ne ba fufega, ba eletsa fa nyalo ya bona e ka phutlhama e 
ise e ye kae. Khumo ya ga Modiri e ile ya tlhakanya Kedibone tlhogo. A 
dikaganyediwa ke ditsala di le dintsi tse di sa siamang. Kedibone a tsaya 
dikgakololo tsa bona a ba a leleka ba ba neng ba leka go mo eletsa. A simolola 
go sasanka masigo le go ineela mo nnotaging. A ja mokaragana wa botshelo, 
a lebetse gore ke mosadi yo o nyetsweng. E re fa Modiri a re o bua nae a 
mmolelele fa ena a sa tlela go laolwa. Bontle jwa gagwe le jona jwa mo ya kwa 
tlhogong.  

 
 
 
 
5 
 
 
 
 
10 

 

 
 1.1.1 Tlhopha karabo e e maleba ka go kwala tlhaka e e nepagetseng   

A, B, C kgotsa D. 
  

 
  (a) Basinyi o belegetswe kwa …   

 
  A 

B 
C 
D 

Rustenburg.  
Itali. 
Botswana. 
Engelane. 

  
 
 
(1) 

 
  (b) Morago ga go bonwa molato, Basinyi o atlholetswe dikgwedi di 

le … 
  

 
 A 

B 
C 
D 

thataro. 
tharo. 
lesometharo. 
lesomethataro. 

  
 
 
(1) 

 
  (c) Sejanaga sa ga Modiri e ne e le …   

 
 A 

B 
C 
D 

Mercedes C-Class.  
Mercedes A-Class. 
Mercedes AMG. 
Mercedes SLK. 

  
 
 
(1) 

  (d) Kedirileng e ne e le …   

 
 A 

B 
C 
D 

mosadi wa ga Modiri. 
lekgarebe la ga Modiri. 
mosadi wa ga Basinyi. 
lekgarebe la ga Basinyi.    

  
 
 
(1) 

 
 1.1.2 Tlaleletsa dipolelo tse di latelang ka mafoko a a nepagetseng ka go 

tlhopha karabo e e maleba go tswa mo go tse di neetsweng mo 
masakaneng. 

  

 
  (a) Matseka a Scotland Yard a tshwere Basinyi kwa hoteleng ya 

(Scotland/Continental.) 
  

(1) 
 
  (b) Bontle jwa ga Kedibone bo ne bo tshwana le setshwantsho sa 

(Mona-Lisa/Mara Donna.) 
  

(1) 
 
  (c) Sakatuku se Pule a se neetseng Mothale e ne e le sa mofuta 

wa (Daks of London/Spaks of London.) 
  

(1) 
 
 1.1.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Basinyi  
 
Modiri 
 
Kedibone 
 

Kedirileng 

A 
 
B 
 
C 
 
D 
 
E 

o na le lerato la nnete 
 
ga a na maikarabelo 
 
o maaka 
 
o rata go seba 
 
o a ruta 

  

   (4 x 1) (4) 
 
 1.1.4 Motsamaisimogolo wa Lekgotla la Basadi Lwa Reng ke mang?  (1) 

 
 1.1.5 Neela selo se le sengwe fela se se neng se makaditse Mothale fa a 

fitlha kwa ga Kedibone. 
  

(2) 
 
 1.1.6 Neela se le sengwe sa dilo tse di maswe tseo Kedibone a neng a di 

dira morago ga lenyalo la gagwe.  
  

(2) 
 
 1.1.7 Go ya ka wena, a o ka re go ne go siame gore Basinyi a kobiwe kwa 

tirong?  
  

(2) 
 
 1.1.8 Go ya ka magatwe, rraagwe Kedibone o bolailwe ke eng?  (2) 

 
LE 

1.2 Buisa nopolo e e latelang, mme morago o arabe dipotso.   

 
 TEMANA B   

 
 Setopo sa gagwe se ne se rapaletse fa tlase ga lebati la bojelo mo phaposing 

ya maitiso. Thelebišene yona e ne e ntse e tshameka e bile go bonala sentle 
fa e ne e tshubilwe go le maabane. O ne a dutlile madi ka legano mmogo le ka 
ditsebe. Matsogo a gagwe le maoto a ne a rapaletse, a apesitswe ke madi. Fa 
matseka a atamela a fitlhela maloba e le maabane. A tiro e e setlhogo banna! 
Emelense e fitlhile moragonyana fela ga metsotswana e se mekae, mme le 
bone ba netefatsa fa a setse a iketse badimong. Fa Mothale a bona se, a leka 
go ipopa senna, mme ga pala. Dikeledi tsa tlala le matlho a gagwe mme a 
simolola go sisa pelo. A tetesela jaaka o ka re motho a utlwaletswe ke serame 
sa pula.  

 
 
 
 
5 
 
 
 
 
10 

 

 
 1.2.1 Tlhopha karabo e e maleba ka go kwala tlhaka e e nepagetseng  

A, B, C kgotsa D. 
  

 
  (a) Basinyi o ne a na le madirelo a diaparo kwa …   

 
 A 

B 
C 
D 

Australia.  
Itali. 
Hirayama. 
Engelane. 

  
 
 
(1) 

 
  (b) Bogadi jwa ga Kedibone e ne e le dikgomo le ...   

 
 A 

B 
C 
D 

podi.  
dinku. 
pitse. 
kgogo. 

  
 
 
(1) 

 
  (c) Go tshwarwa ga ga Mojanku ga go a begwa mo kuranteng      

ya … 
  

 
 A 

B 
C 
D 

Daily Mail. 
Mafikeng Mail. 
City Press. 
Daily Sun. 

  
 
 
(1) 

 
  (d) … ke ena a thuntshitseng lerumo le le  bolaileng Kedibone.   

 
 A 

B 
C 
D 

Mojanku  
Mosetlha 
Basinyi 
Modiri 

  
 
 
(1) 

 1.2.2 Tlaleletsa dipolelo tse di latelang ka go tlhopha karabo e e maleba 

go tswa mo go tse di neetsweng mo masakaneng. 
  

 
 (a) Lenaneo la ga Kedibone la mamoratwa ke (Matlho-a-phage/ 

Sedibeng.) 
  

(1) 
 
 (b) Moabi o ne a nna kwa (Disweitshing/Mogoditshane.)  (1) 

 
 (c) Motho wa ntlha yo Mothale a mo leleditseng mogala fa a le kwa 

ga Kedibone ke (Pule/Modiri.) 
  

(1) 
 
 1.2.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Masego  
 
Mogami 
 
Mmathebe 
 
Mpale 

A 
 
B 
 
C 
 
D 
 
 
E 

ngwana wa ga Kedirile 
 
tsala ya ga Kedirile ya kwa Mafikeng 
 
ngwana wa ga Kedibone 
 
moeteledipele wa Lekgotla la Basadi 
Lwa Reng 
 
mokwaledi wa Lekgotla la Basadi Lwa 
Reng 

  

   (4 x 1) (4) 
 
 1.2.4 Kgwebo ya ga Modiri e ne e itsiwe ka leina lefe?  (1) 

 
 1.2.5 Neela lebaka le le neng le dira gore batsadi ba ga Kedibone ba batle 

go duedisa motho yo o neng a batla go mo nyala thata. 
  

(2) 
 
 1.2.6 Matlho a mahibidu a ga Moabi a ne a dirwa ke eng?  (2) 

 
 1.2.7 A mme o ka re Kedirileng o tsenwe ke bolwetse jwa HIV ka ntlha ya 

go tlhoka kitso?  
  

(2) 
 
 1.2.8 O ithutile eng ka ga modiragatsi Basinyi?  (2) 

 
 PALOGOTLHE YA KAROLO YA A:  40 

KAROLO YA B: DIKGANGKHUTSHWE   

 
Araba potso e le NNGWE mo karolong e.   

 
POTSO 2: MMUALEBE – RM Malope   

 
2.1 'BODIBA JO BO JELENG NGWANA 'A MMAAGO' …' 

 
Buisa nopolo e e latelang, mme morago o arabe dipotso. 

  

 
 TEMANA C   

 
 'Le jaanong jaana bogolo jwa ya me bo sa le mo diatleng tsa gago, le mororo 

ke golegilwe ke Moatlhodi. Ga ke gane, ke wetse ke lebile, fela ke weditswe 
ke poifo ya bofetwa – e seng pelo ya lorato …'  
Gongwe ke phoso go bo ke sa ka ka go solofetsa gangwe le gape gore o wa 
me wa loso, e seng wa lenyalo fela … Go bisa go itse … Ka fa re neng re 
utlwana, re utlwisisana ka gona, ke itheile ka re go bua ga go tlhokege, go ka 
tloga ga bonala jaaka e kete ke oketsa maswi ka metsi … Nteko wena o 
patagantse diphio tsa tlou …' 'Wa mma,' a diga lentswe, 'Ke rile ke dirisitswe 
ke poifo, e seng lerato … Fa o sa tshwenyege, re ka nna ra tswelela pele re 
ngotlile mokgwasa …' 

 
 
 
 
5 
 
 
 
 
10 

 

 
 2.1.1 Tlhopha karabo e e maleba ka go kwala tlhaka e e nepagetseng   

A, B, C kgotsa D. 
  

 
  (a) Lekau le le neng le ikaeletse go nyala Morongwe ke …   

 
 A 

B 
C 
D 

Tlhagale 
Motsei 
Mathulwe 
Moatlhodi 

  
 
 
(1) 

 
  (b) Mathulwe o ne a imisa Tselane ka maikaelelo a go …   

 
 A 

B 
C 
D 

mmontsha fa a ne a mo rata. 
ipusolosetsa mo go Moatlhodi. 
mo tshodisa ngwana wa mosimane. 
mmontsha fa a mo tlhoile. 

  
 
 
(1) 

 
  (c) Lenyalo la ga Moatlhodi le Tselane le begilwe mo go …    

 
 A 

B 
C 
D 

mmadikgang wa Naledi. 
kuranta ya Daily Sun. 
lekwalodikgang lwa Sowetan. 
kuranta ya Bona. 

  
 
 
(1) 

  (d) Moatlhodi le Tselane ba kopantswe ke motshameko wa …   

 
 A 

B 
C 
D 

kgwele ya dinao. 
sephailane. 
bolotloa. 
rakabii. 

  
 
 
(1) 

 
 2.1.2 Tlaleletsa dipolelo tse di latelang ka go tlhopha karabo e e maleba 

go tswa mo go tse di neetsweng mo masakaneng. 
  

 
  (a) Tselane o ne a batlile thuso ya go lemolola mpa mo go 

(mosadimogolo MmaMmualebe/mosadi wa Khalambazo.) 
  

(1) 
 
  (b) Mathulwe o simolotse go ratana le Tselane go tloga fa a dira 

(mophato wa materiki/a ithutela bodirediloago.) 
  

(1) 
 
  (c) Ditiragalo tsa kgangkhutshwe e, di diragalela kwa (Kalafong/ 

Mamelodi.) 
  

(1) 
 
 2.1.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Tlhagale 
 
Mathulwe 
 
Tselane 
 
Moatlhodi 

A 
 
B 
 
C 
 
D 
 
E 

ngaka  
 
modirediloago 
 
lepodisa 
 
modiri kwa Siemens 
 
mmueledi 

  

   (4 x 1) (4) 
 
 2.1.4 Tselane o tlhokafaletse kwa bookelong jwa …  (1) 

 
 2.1.5 Ke eng se se tlhodileng loso lwa ga Tselane?  (2) 

 
 2.1.6 Neela dintlha DI LE PEDI go ya ka nopolo tse di bontshang fa 

Tselane a ne a sa ntse a rata Mathulwe. 
  

(2) 
 
 2.1.7 Go ya ka wena, a Mathulwe o ne a tshwanetse go rweswa molato 

wa loso lwa ga Tselane? 
  

(2) 
 
 2.1.8 A o dumelana le tshwetso ya ga Tselane ya go lemolola mpa? 

Tshegetsa karabo ka lebaka. 
  

(2) 
 

LE 

2.2 'O RE TSHEGISA KA BADITŠHABA' 

 
Buisa nopolo e e latelang, mme morago o arabe dipotso. 

  

 
 TEMANA D   

 
 'Mmeseterese Masilo, ke ne ke sa itse fa nna le wena re betsana ka noga e 

utlwa. Wa reng go fitlha o mpega kwa motlhatlhobing maabane? Itse gee, gore 
dikwalo tsotlhe tsa gago tsa go thatšwa ke di isitse kwa go ena, mme ke tlhapile 
diatla.' Ga feta motsotso o moleele Morongwe a mo lebile, a mo tlhokela 
mafoko. Ya re a akgela a re: 
'Ke ne ke go tsaya jaaka rre, ke sa itse fa ke aparetse kobo le phepheng e 
dusa. Rra, o kgopo ka mokgwa o o sa tlhalosegeng. Le gale, Modimo ga o je 
nkabo.' 
Morago ga dikgwedi tse dingwe tse tharo, ga nna ga re tsho! ya kwa ga 
Motshodi. 
Morongwe wa batho o ne a sa tlhole a na le sepe, a tshela ka go jela molato 
mpeng gonne le magogwe yo o neng a forane nae, o ne a sa ntse a wa a tsoga 
le dithuto tsa bobueledi kwa Yunibesiting yooRammutla. 

 
 
 
 
5 
 
 
 
 
10 

 

 
 2.2.1 Tlhopha karabo e e maleba ka go kwala tlhaka e e nepagetseng  

A, B, C kgotsa D. 
  

 
  (a) Morongwe o ithutetse borutabana kwa Yunibesiting ya …    

 
  A 

B 
C 
D 

Natala. 
Bokone. 
Bokone Bophirima. 
Rammutla. 

  
 
 
(1) 

 
  (b) Leina la sekolo se Morongwe a neng a ruta kwa go sona ke …   

 
 A 

B 
C 
D 

GaMosetlha. 
Motsitle. 
Tlhabologo. 
Ikatisong. 

  
 
 
(1) 

 
  (c) … o thusitse Morongwe gore a bone tuelo ya gagwe ya 

borutabana.   
  

 
 A 

B 
C 
D 

Masilo 
Motlhatlhobi 
Mogokgo 
Modisaotsile 

  
 
 
(1) 

 
  (d) Morongwe o tladitse diforomo tsa tiro ka kgwedi ya …    

 
 A 

B 
C 
D 

Ngwanaitseele. 
Mopitlwe. 
Phukwi. 
Sedimonthole. 

  
 
 
(1) 

 2.2.2 Tlaleletsa dipolelo tse di latelang ka go tlhopha karabo e e maleba 

go tswa mo go tse di neetsweng mo masakaneng. 
  

 
  (a) (Motlhatlhobi wa sedika/Mogokgo) ga a isa diforomo tsa go 

thapiwa ga ga Morongwe kwa kantorokgolo. 
  

(1) 
 
  (b) (Maletamotse/Maratantwa) ke lekoko la bosetšhaba.  (1) 

 
  (c) Kwa kantorokgolo, batho ba ba sa bonang tuelo ba ne ba 

thusiwa mo kantorong ya (1116/1118). 
  

(1) 
 
 2.2.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Morongwe 
 
Rre Mathibe 
 
Motlhatlhobi 
 
Rre Moilwa 

A 
 
 
B 
 
 
C 
 
 
D 
 
E 

modiredi kwa dikantorong tsa 
batlhatlhobi tsa sedika 
 
o dirile motho mogokgo a se na 
dikwalo 
 
motlatsamogokgo wa sekolo sa 
Tlhabologo 
 
o ithutetse B.Sc. le U.E.D 
 
o ne a rata Modisaotsile 

  

   (4 x 1) (4) 
 
 2.2.4 Lekau la ga Morongwe le ne le ithutela dithuto dife kwa 

Yunibesiting? 
  

(1) 
 
 2.2.5 Go ya ka diteng tsa kgangkhutshwe e, neela dilo di le PEDI tse di 

supang fa badiredipuso ba kwa kantorokgolo ba ne ba sa dire tiro 
ya bona ka tshwanelo. 

  
 
(2) 

 
 2.2.6 Ke lebaka lefe le le dirileng gore Morongwe a se ka a duelwa mo 

dikgweding tsa ntlha a dira? 
  

(2) 
 
 2.2.7 Go ya ka wena, bosenyi jo bo dirwang ke badiredipuso bo ka 

fedisiwa jang? 
  

(2) 
 
 2.2.8 Fa o ka bo o le Morongwe, a o ne o tlaa dumela go duelwa madi a 

a fetang a a go tshwanetseng gararo? 
  

(2) 
[40] 

 
KGOTSA 

POTSO 3: TSA FA ISONG – SA Moroke   

 
3.1 'NOGA E E FOUFETSENG' 

 
Buisa nopolo e e latelang, mme morago o arabe dipotso. 

  

 
 TEMANA E   

 
 Moipone o ne a jwadile peo e e molemo mo pelong ya ga Jemina mme ya mela. 

Ya dira gore Jemina a simolole go atlhola ka kelotlhoko. Pelo ya gagwe ya 
simolola go nna le dipelaelo ka ga lekau le a neng a le tlotla le. A ipotsa gore a 
ruri motho yo o rutegileng jaaka ena a ka ratana le lekau la maitseo a a ntseng 
jaaka a ga Lentikile. A bona gore Lentikile o na le tlhaloganyo ya bonyana e e 
supang gore o na le boikarabelo go se a se buang le se a se dirang.  

 
 
 
 
5 

 

 
 3.1.1 Tlhopha karabo e e maleba ka go kwala tlhaka e e nepagetseng A, 

B, C kgotsa D. 
  

 
  (a) Jemina o ne a ruta kwa …   

 
 A 

B 
C 
D 

Mapogo. 
Suikerbosfontein. 
Palestina. 
Tuburuku. 

  
 
 
(1) 

 
  (b) Mmala wa noga o ne o le …   

 
 A 

B 
C 
D 

motala. 
mosetlha. 
montsho. 
mosweu. 

  
 
 
(1) 

 
  (c) Ntwa ya Tuburuku e simolotse ka ngwaga wa …   

 
 A 

B 
C 
D 

1939. 
1929. 
1949. 
1989. 

  
 
 
(1) 

 
  (d) Lentikile o ne a feta sekaka sa … fa a ne a ile ntweng.   

 
 A 

B 
C 
D 

Sahara 
Palestina 
Kgalagadi 
Khuduga 

  
 
 
(1) 

 3.1.2 Tlaleletsa dipolelo tse di latelang ka go tlhopha karabo e e maleba 

go tswa mo go tse di neetsweng mo masakaneng. 
  

 
  (a) Motho wa ntlha wa go bona noga ke (Moipone/Jemina).  (1) 

 
  (b) Sefane sa ga Josefa ke (Khuduga/Motswagae).  (1) 

 
  (c) Josefa o ne a pagame … fa a tla go bona Jemina. 

(baesekele/mmotorokara) 
  

(1) 
 
 3.1.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Susana 
 
Moipone 
 
Lentikile 
 
Josefa 

A 
 
B 
 
 
C 
 
D 
 
E 

lekau la ga Jemina 
 
lekau le le tswang kwa 
ntweng 
 
mmangwaneagwe Josefa 
 
tsala ya ga Jemina 
 
mooki kwa bookelong 

  

   (4 x 1) (4) 
 
 3.1.4 Neela dilo DI LE PEDi tse Josefa a neng a di tshwere fa a batla 

noga. 
  

(2) 
 
 3.1.5 Tlhalosa mokgwa wa ga Moipone ka ntlha e le nngwe.    (2) 

 
 3.1.6 Go ya ka wena, goreng Josefa a ne a sa itumelele go bona Lentikile 

a tlotla le Jemina? 
  

(2) 
 
 3.1.7 A fa o lebile, o ka re noga e ne e le ya nnete?    (2) 

 
LE 

3.2 'O POTILE NOGA KA FA MOSIMENG' 

 
Buisa nopolo e e latelang, mme morago o arabe dipotso. 

  

 
 TEMANA F   

 
 Mo bosigong jotlhe, Madinawa ga a ka a lala a bone boroko. Pelo ya gagwe e 

ne e mo sekisa. O ne a tlhobaediwa ke mafoko a o utlwileng mosadimogolo a 
a bua a re 'Ga ba a ntlogelela le fa e le sentenyana ya go ya go reka motsoko. 
Modimo o tlaa ba atlhola.' 
E rile mo mosong ka maphakela, Madinawa a ya kwa sekgweng, a ya go 
tlhomamisa gore a kgetsana ya madi e ntse e le moo a e fitlhileng gona, le gore 
ke bokae mo kgetsaneng. E rile fa a sena go pagama mo setlhareng, a leba 
kwa tlase mme a bona noga e telele e tala ya ditlhare e tlhatloga, e gopa ka 
mpa mo motlhaleng wa gagwe. 

 
 
 
 
5 

 

 
 3.2.1 Tlhopha karabo e e maleba ka go kwala tlhaka e e nepagetseng  

A, B, C kgotsa D. 
  

 
  (a) Mosadimogolo Sara o ne a tswa go amogela madi kwa ga …   

 
 A 

B 
C 
D 

Magaserata. 
Komisenare. 
Mmueledi. 
Motlhagise. 

  
 
 
(1) 

 
  (b) Itumeleng o ne a bulela ditonki heke gore di ye go …    

 
 A 

B 
C 
D 

nwa metsi. 
fula bojang. 
golegwa. 
siana. 

  
 
 
(1) 

 
  (c) Mosadimogolo Sara ke … wa ga Itumeleng.    

 
 A 

B 
C 
D 

mmangwane 
rakgadi  
nkoko 
mmamalome  

  
 
 
(1) 

 
  (d) Mosadimogolo Sara e ne e le …   

 
 A 

B 
C 
D 

setseno. 
segole. 
semumu. 
sefofu. 

  
 
 
(1) 

 3.2.2 Tlaleletsa dipolelo tse di latelang ka go tlhopha karabo e e maleba 

go tswa mo go tse di neetsweng mo masakaneng. 
  

 
  (a) Madinawa o ne a tshosiwa ke ... mo setlhareng. (noga/leobu)  (1) 

 
  (b) Sefane sa ga Sara ke … (Bafokeng/Monageng).  (1) 

 
  (c) Itumeleng a re mosadimogolo Sara o ne a belaela madi a 

utswitswe ke ena le … (Phaladi/Mmutle). 
 (1) 

 
 3.2.3 Araba dipotso tse di latelang ka go lebaganya dikarabo tse di mo 

KHOLOMONG YA B le mafoko a a mo KHOLOMONG YA A. 
  

 
KHOLOMO YA A KHOLOMO YA B   

(a) 
 
(b) 
 
(c) 
 
(d) 

Itumeleng 
 
Madinawa 
 
Phaladi 
 
Mosadimogolo Sara 

A 
 
B 
 
C 
 
D 
 
E 

o a utswa 
 
o maitseo 
 
o rata kagiso 
 
o ne a bua nnete 
 
o ne a longwa ke noga 

  

   (4 x 1) (4) 
 
 3.2.4 Neela maina a ditsala tsa ga Itumeleng.  (2) 

 
 3.2.5 Madinawa o ne a ya go dira eng kwa sekgweng pele a ya go utlwa 

gore mosadimogolo Sara o mmiletsang? 
  

(2) 
 
 3.2.6 Goreng Madinawa a ne a gana Phaladi a palama setlhare go 

pagolola leratha la mosese wa gagwe? 
  

(2) 
 
 3.2.7 Fa o ne o le Madinawa, o itse gore o utswitse madi a ga 

mosadimogolo Sara o ne o tlaa dirang fa o utlwa a re legodu le tlaa 
atlholwa ke Modimo? 

  
 
(2) 

 
 3.2.8 Go ya ka wena, ke thuto efe e mokwadi a re rutang yona ka ga 

maitsholo a ga Madinawa? 
  

(2) 
[40] 

 
PALOGOTLHE YA KAROLO YA B: 
PALOGOTLHE YA TLHATLHOBO: 

 40 
40 

